
An seminar ver za kloffen

van projekt «Minority SafePack»

Der projekt hot der zil za nemmen au, vour de 3 van oberel, an milion va unterschriftn en 7 stottn

enerdi scorso, presso la sede
del Bersntoler Kulturinstitu si
¢ tenuto il seminario “Le
minoranze linguistiche
nell' Unione Europea: le prospettive di
nuovi strumenti di tutela e promozione”
che ha proposto una riflessione sulle
prospettive di adozione di una disciplina
in tema di tutela e promozione delle
minoranze linguistiche da parte
dell'Unione Europea quale risultato del
progetto di iniziativa popolare «Minority
SafePack».
En vraita as ist verpai, en sitz van
Bersntoler Kulturinstitu, hot se gaholtn
der seminar “Le minoranze linguistiche
nell' Unione Europea: le prospettive di
nuovi strumenti di tutela e promozione”.
S ist gaben an tréff ver za kloffen va naia
gasetzn as de Eu mechet mochen menns
der projekt «Minority SafePack» guat gea
bert.
Van doi projekt hom ber klofft schoa’ en
schantonder. S ist an inziatif van Fuen
ont er ist kemmen gamocht ver za schitz
ont za gem bert en de kultur ont en de
sprochen minder kennt en Europa. S ist
an projekt as kimmp gamocht ver olla de
europeischn lait as sprochen a lokal
sproch sproch. De doin gruppn sai’ vil
ont en Europa hot sn 50 milionen van
lait.
De Fuen ist de greaseste organisasion en
Europa en Europa va lokaln minderhaitn

ont gruppn va lait. Der sai’ zil ist za trong
en Europa de vrong va de lokaln gruppn
ont za schitzn ont za gem bért en de
identitet, en de sproch ont de kultur va
de doin lait.

Der projekt «Minority SafePack» praucht
an demokratischn strument as ist
vourtsechen en gasetz va de Eu (art. 24
van Tfue). Der zil ist za nemmen au an
milion va unterschriftn ver za meing
verlongen de Europeische Kommission
za nemmen U’ a gasetz asn tema va de
mearkulturalitet ont va de
mearsprocheket. Olla meing
toalnemmen.

Der seminar van vraita ist an tréff gaben
ver za verstea’ de kroft as der doi projekt
mechet hom. S sai’ gaben auskenneta lait
abia de professoren Patrizia Cordin, as
ist delegart va de Universitet va Trea't en
tema va sprochminderhaitn, oder
Martha Stocker, vicepresidenten va de
Fuen. Dora hom klofft Massimo Carli va
de Universitet va Firenze ont Roberto
Toniatti va de sell va Trea't, Francesco
Palermo as ist senator gaben, Elena
D'Orlando va de Universitet va Udine
ont Marc Réggla van Eurac va Poazn.
Dora, vraita nomitto Esther Happacher
va de Universitet va Innsbruck ont
Robert Louvin, va de séll va de Calabria,
Adriana Janezic, SLORI van Slovenski
raziskovalni Institut ont Maurizio
Tremul. En sonsta, no en gruas van

En seminar as ist kkmmen gamocht en
Bersntoler Kulturinstitut hom toalganommen
auskenneta lait as hom klofft va de kroft van
doi projetk, as bell trong de sprochminderhaitn
en de europeischn gasetzn.

President Ugo Rossi, hom klofft Claudia
Soria, Daniel Alfreider, Francesco
Palermo ont Roberto Toniatti.
De internetsait ver za unteschraim de
iniziatif ist http://www.minority-
safepack.eu/ ont de ist as balsch aa. Men
mias unterschraim vour de 3 van oberel
van 2018. Olla de sélln as sai’ enteressiart
meing unterschraim de doi iniziatif.

